2 Timoteo 1:1 i 2 Timoteo 1:3

Ikaduwa .
Sulat I Pablo Tun Ki

Timoteo

UnaBasan — ) L
Nilibro igsulat i Pablo ki Timoteo roggun igpriso

sikandin tun ta Roma. Ikasdddodr si Pablo na masig
dan sikandin matayan tingdd katd katinuru din
katd Madigar Gulitan tingod ki Jesu-Cristo. Purisu
igsulat sikandin puman ki Timoteo na agginawaan
din.

Marapung t6 mga panalan na igsulat i Pablo
ki Timoteo. Igpabakkar din t6 kapamaké i Tim-
oteo éb6 kumasarig, su masig ddn dumunggu to
dgtamanan ka banuwa asta tuu kahirapan t6 mga
dgpampamaké. Purisu irrayatan dan tingod katd
kapamaké dan ki Jesu-Cristo.

1 Sakan, si Pablo, t6 igsulat kani. Inémuwa na
apostoles i Jesu-Cristo ukit kat6 kakalyag ka Man-
ama. Igpapiddaikandin éb0 tuminuru a na duwan
kantayan na anda dgtamandn na igtando din tun ta
langun na mannal ki Jesu-Cristo.

2 Tgsulatta aknikd, Timoteo na bata ku tun ta
kapamaké na dgginawaan ku.

Mola pa ka matanggap nu to tabang, kédu, asta
kasunayan tikud tun ta Amma na Manama asta

tikud tun ki Jesu-Cristo na Aglangngagén ta.

Igpasalamat si Pablo tingod ki Timoteo

3 Agpasalamatta tun ta Manama na dgbannaldn ku
na anda agkayyaan ku tun ta saruwan din iring

katd kabannal ka mga kamonaan ku kandin. Atin
ka agdasalla agad all6 asta dukilam, inalayunna
dgpasalamat tun kandin tingdd dknikdé. 4 Atin ka
agkasampattan ku t6 luha nu td0 igtananan ku
sikuna, tuuwa malyag kumita aknik6 ébo ka-
dayawanna. 5 Anda ku kalingawi td bénnal ka-
pamaké nu, iring katé una kapamaké katé apu
nu na si Loida, asta katé inna nu na si Eunice.
Is6ddoran ku na mabakkar dan t6 kapamaké nu
iring kandan. ¢ Purisu pasampattdn ku akniko
na kailangan gamitan nu t6 gasa na ighaggé ka
Manama aknik0 dangngan t6 igdappanna katd ulu
nu asta t6 igdasalla para akniko, 7 su ighaggé ka
Manama t6 Ugis Espiritu aknita dnna ébo kumatald
ki, asal ukit katd Ugis Espiritu kumabakkar to
aglumun ta, asta guminawa ki, asta pasunnad Kki.

8 Purisu yaka dgkayyaan na mulit-ulit tingdd
katd Aglangngagdn ta. Yaka pagsik agkayyaan
tingdd kanak na igpriso guné katé kabannal ku
kandin. Asal makatagana ka kat6 karasayan
na dumunggu aknikd ukit katd katinuru nu
katd Madigar Gulitdn. Makatiis ka ukit katd
kabakkarran na baggén ka Manama dakniko.
9 Igtabbus ki asta igtawar ki ikandin éb6 ndngnga
ki tun ta saruwan din. Igtabbus ki asta igtawar ki
ikandin anna ukit katd madigar linumuwan ta,
asal ukit katé kandin kakalyag asta kédu aknita, su
tikud tun ta tigkanayan, tagana dan igplano kato
Manama na tumabang aknita ukit katé kapasakup
ta ki Jesu-Cristo. 10 Ukit ka kapapid ka Manama
katd Taratabbus ta na si Jesu-Cristo, igtuman din
g0 to kakalyag din. Ukit kat6 iglumu i Jesu-Cristo,

dnda dan maddang ta katd kamatayan. Aknganni,
ukit ka kabdannal ta katd Madigar Gulitan tingod ki
Jesu-Cristo, igpasdddor ka Manama na manté ki
ka dnda dgtamandn tun talawa na di dan maroddag.

11 Igsalinna katd Manama asta inémuwa na
apostoles éb6 mulit-ulit asta tuminuru a kat6
Madigar Gulitdn. 12 Agad irasayanna dknganni,
asal diya agkayyaan, su is6ddoran ku ka sadan t6
dgpamakén ku, asta is6ddoran ku na sikandin t6
makadoppon kato igsarig din kanak sippang kato

alld ka kaldndd din. 13 Itur ka katd kabannalan
na igtinuru ku aknikd. Panayun ka pamaké asta

panayun ka ginawa ukit ki Jesu-Cristo. 14 Ukit
ka tabang kat6 Ugis Espiritu na goddo tun aknita,
piya-piyai nu t6 katinuru nu katé kabannalan na
igsarig tun akniko.

15 Na, is6ddéran nud na igtanananna kat6 lan-
gun agpampamaké tun ta probinsya ka Asia, apil
si Figelo asta si Hermogenes. 1617 Asal mdla
pa ka kéduwan td Aglangngagén ki Onesiforo asta
katd pamilya din, su t6 kadunggu din nit Roma,
tuu igpamasak sikandin kanak sippang ka iki-
taannaikandin. Marikit sikandin gaha kanak asta
igmabakkar ni ginawa ku ukit kandin. Agad ig-
prisowa, asal dnda sikandin kayyai tingod kanak.
18 Is6dddran nu g6 na dakal t6 tabang din kanak
tun ta Efeso. Mola pa ka kéduwan t6 Aglangngagén
kandin tun ta kal6ndd katd Aglangngagdn tun ta
tapuri allo.

2

TO katiis nu

1 Purisu, sikuna, Timoteo na bata ku, pabakkar
ka ukit katd tabang i Jesu-Cristo. 2 Na, to
kabannalan na igtinuru ku dkniké asta is6ddoran
katd marapung manubu, to go é kailangan tin-
urudn nu tun ta mga manubu na d&gkasarigan
éb0 makatinuru dan pagsik tun ta duma mga
manubu.

3 Atin ka karasayan ka tingdd katd kasarig
nu ki Jesu-Cristo, tiis ka iring na sundalo na
dgkasarigan. 4Iringi nu t6 sundalo na di agkasas6
katd 4glumun ka dnna sundalo ébd kadayawan
td kapitan na igsakup kandin. 5 Iringi nu to
manubu na agpatonaé agpalaguy, su di sikandin
manalu asta di baggayan katé ganti ka di sikandin
mannal katd mga kapokit tingdd ka kapalaguy.
6 Iringi nu t6 gaggdr-dggar dgkamat, su sikandin t6
makatanggap katd tagna buuy katdé mga igpamula
din. 7 Pandmdam nu ni igkagi ku aknikd, su t6
Aglangngagén td tumabang &knikd ébo kagpéttan nu
to langun.

8 Pandmdam nu si Jesu-Cristo na inanté puman
tikud tun ta kamatayan, asta rubbad sikandin i
David. To6 g6 t6 Madigar Gulitan na gulit-ulitan
ku. 9Tingod katd kolit-6lit ku katd Madigar Gulitan,
irasayanna go iring katé madat manubu asta ig-
prisowa, asal dnda kadalangi t6 kagi ka Man-
ama. 10 Purisu Aagtiissa katd langun kahirapan
na igdunggu kanak ébd katabangan ku t6 mga
manubu na igsalin ka Manama asta éb6 matabbus
dan pagsik ukit kato kapamaké dan ki Jesu-Cristo,
asta moddo dan tun kandin tun ta anda dgtamandn.
11Bénnal go ni dgkagin,

“Atin ka inaté kid duma ki Jesu-Cristo,
manté kid pagsik duma kandin.
12 Atin ka makatiis ki katd kérrayat dknita,
mangulu ki pagsik duma kandin.
Atin ketl di ki kumagi na sikandin t6 Aglangngagan
a,
di pagsik kumagi sikandin na sikita t6 mga
sakup din.
13 Agad sikita t6 dnna dgkasarigan,
asal sikandin go t6 agkasarigan,
su bannal go t6 agkagin din.”

Tarapid na makapadayo ka Manama

14 Pasampdt nu t6 mga manubu tingod kani ig-
sulat ku. Sapadi nu sikandan tun ta saruwan kato
Aglangngagén na kailangan di dan papulé tingdd
katd kobadan katd mga kagi na dnda agpulusan,
su makadadat ka kapamaké katd mga agpaminag.
15 Aggar-aggar ka €ébd kadayawan td6 Manama
tingod aknikd. Kailangan ndngnga t6 katinuru nu
kat6 kagi ka Manama éb0 di ka kayyaan. 16 Liliyi
nu té tindngkoan na anna kakalyag ka Manama,
su t6 go é makapadiyu tikud tun ta kakalyag ka
Manama. 17 T6 tinéngkéan dan makadadat ka mga
duma manubu iring ka madat bogok. Iring kani
si Himeneo asta si Fileto, 18 su igsuwé dan tikud
tun ta kabdannalan, asta dgtinuru dan na ipangnga
dan td allé na antén puman ka Manama t6 mga
manubu nainaté. Ukit katd agtinuruan dan, duwan
mga manubu na adgduwa-duwa t6 kapamaké dan
tun ta Manama. 19 Asal di mapalin t6 kabdnnalan
na tikud tun ta Manama, su iring na masarig
dgpOnsadanan na igsulatan kani,

“Is6ddéran katd Aglangngagén td langun na ig-
pasakup tun kandin.”*

Asta,

“To langun na A4gkagi na d&gbannaldn dan to
Aglangngagan, kailangan sumo6dd dan
lumumu katd sala.”f

20 Na, tun ta dalam kat6 dakal balé, duwdan
mga pinggan na igimu tikud tun ta bulawan
asta mapputi bulawan. Duwan pagsik mga ping-
gan na igimu tikud tun ta kayu, asta tikud tun
ta tana iring na kudadn. Duwan mga pinggan
na dakal é laga na 4ggamitdn ka duwan mga
bisita, asta duwan délak dad é laga na aggamitan
ka 4allg-all6. 21 T6 dgpamaké na lumili ka ma-
dat, méring sikandin katd pinggan na gamitan ka
duwan bisita, su salindn sikandin katd amo din
éb0 gamitan din, su ikatagana sikandin lumumu
kat6 agad dndin madigar lumu. 22 Purisu liliyi
nu t6 madat mga kakalyag katd sumuddu. Asal
ugtun nu td madigdr lumu na nangnga tun ta
saruwan ka Manama, pamaké ka tun ta Manama,
ginawa ka kat6 mga duma, asta pasunay ka kato
ginawa nu tun ta mga dgdasal katd Aglangngagén
agtakkassan ka madigar t60 agkémun dan tun ta
saruwan din. 23 Yaka dgpamindg katd mga manubu
na agpapulé dad tingod katd dnda agpulusan, su
is6ddoran nu na sumippang dan tun ta samuk.

24 Asal td dgsugudnnan ka Aglangngagan kailangan

di dgsamuk, asal kailangan médu baling sikandin

katd langun manubu, madigar t6 katinuru din,

asta mallayat é ginawa din. 25 Atin ka duwan mga

* 2:19 2:19a Numeros 16:5. Jr 2:19 2:19b Isaias 26:13.

manubu na méllé kandin, kailangan tinuruan din
sikandan na takkassan ka kédu, su palinan pad
ka Manama td pandmdam dan éb6 rumdakkad dan
asta makasdddor dan katd kabdnnalan. 26 T6 go
makaluwa dan tikud tun ta tagan i Maibuyan na
iglimbung kandan éb6 mannal dan katd kakalyag
din.

3

Katapuriyan mga dllo

1 Na, pandmddm nu ni. Tun ta katapuriyan
mga allo, madat t6 kahirapan na dumunggu, 2 su
duwdn mga guminawa dad katd sarili dan asta
kato salapi, padadurung dan, pallayat-layat dan,
muyas dan, di dan mannal katd kandan amma
asta inna, di dan pasalamat, asta gélléyan dan to
Manama. 3 Di dan médu, di dan pdsay, sumélék
dan, di dan tumiis, magani dan, asta miringasa
dan katdé madigéar. 4 Pammattadn dan t6 mga kad-
umaan dan, tawangan dan t6 kalumu dan, asta
tuu dan pallayat-layat. Di dan guminawa kato
Manama, su ginawaan dan baling t6 kadayawan
nitbanuwa. > Agad kumagi dan na dgpangadap dan
katd Manama, asal di dan pasakup tun ta Man-
ama. Liliyi nu sikandan, 6 su duwan tun kandan
na agkagi ébo pahun dan tun ta mga goddoan, asta
aglimbungan dan t6 mga gabayi na sékot agkapid.
Masala-sala t6 mga gabayi, asta sékot dan dgbannal
kat6 madat mga kakalyag dan. 7 Agad inalayun
agtinuruan sikandan, asal di dan go dgkasoddoran
td kabdnnalan. 8 T6 mga gamama na agtinurl
kandan, gusig dan katd kabdannalan, su ikéring

dan ki Janes asta ki Jambres na igusig ki Moises
sayyan.” Madat td pandmdam dan, asta di ndngnga
td kapamaké dan tun ta saruwan ka Manama.
9 Asal di dan makapanayun, su kasddddran katd
langun manubu na kulang t6 dglumun dan, iring
katd inému ki Janes asta ki Jambres sayyan.

Panayun ka bdnnal katé kabdnnalan

10 Asal sikuna, Timoteo, is6dddran nu t6 mga igt-
inuru ku, to6 4gkémun ku, to6 kakalyag ku na lumun,
to kapamaké ku katdo Manama, t0 kallayat katd
ginawa ku, t6 kaginawa ku, t0 katiis ku katé kahi-
rapan, 11t6 kérrayat kanak, asta t6 mga karasayan
na inokitan ku. Is6ddoran nu t6 langun kato ilumu
kanak dangngan tun ta Antioquia, Iconio, asta
Listra. Agad igirrayatanna, asal ikatiissa, asta
igpaluwa a katd Aglangngagén tikud tun ta langun.
12 Irrayatan go t6 langun na malyag na nangnga
td dgkémun dan tun ta saruwan ka Manama su
igpasabbad dan tun ki Jesu-Cristo. 13 Asal inalayun
kumarapung t6 mga aglumu ka madat asta td ma
kagi dgpamaké. Lumimbung dan asta kalimbun-
gan dan. 14 Asal sikuna, panayun ka bannal katd
kabannalan na igtinuru akniké asta isdddoran nu, su
tuu agkasarigan t0 mga manubu na igtinuru aknikao.
15 T tikud tun ta délak ka pa, isédddéran nud t6
kagi ka Manama na igsulat. T6 go é makabaggé ka
kakatigan dkniko tingod kato katabbus ukit kato ka-
pamaké nu ki Jesu-Cristo. 16 T6 langun na igsulat
tun ta kagi ka Manama igpasulat go katd Manama,

* 3:8 3:8 SiJanes asta si Jambres td mga tarasalamangka sayyan
tun ta Ehipto. Ahadan t6 Exodo 7:11; 8:7,18-19.

asta duwan agpulusan kani para patinuru, para
pagsapad, para pagtullid, asta para pagpasoddor
tingod ka pagtanggap ka Manama na ndngnga tun
ta saruwan din. 17 Ukit kat6 kagi ka Manama, tuu
katig t6 dgsugudnndn ka Manama éb0 makatagana
sikandin lumumu kato agad andin madigar.

4

1 Na, duwdan kagin ku dknikd tun ta saruwan
katd Manama asta ki Jesu-Cristo na rumuud kato
manté pd asta katd inaté dan, sulumoénod sikandin
asta mangulu. 2 Ni g6 td6 kagin ku dkniko. Ulit-
ulit ka kat6 kagi ka Manama. Tagana ka ébo
tuminuru agad mamindg t0 mga manubu 6 di dan
mamindg. Pénagpat nu td0 mga manubu na anna
nangnga to aglumun dan. Sapadi nu t6 mga aglumu
ka madat. Kagiyi nu ka andin t6 madigar lumun
dan. Pallayat nu t6 ginawa nu kandan dalam kat6
katinuru nu. 3 To go é igkagi ku aknikd, su du-
munggu to all6 na di dan malyag t6 mga manubu
mamindg katd bannal dgtinurudn. Asal malyag dan
mamindg katd mantu agtinurudn kandan. Purisu
mamasak dan kat6 mga tuminuru kandan kat6
mga idigarran dan agpamindggdn. 4 Tumayyug
dan kat6é kabdannalan na agtinurudn kandan, asta
bannaldn dan baling t6 igimu-imu dad mga gulitan
na anna bdnnal. 5 Asal sikuna, Timoteo, kailangan
inalayun ka pasunnad. Tagana ka ébo makatiis ka
kat6 karasayan. Ulit-ulit ka katd Madigar Gulitan
tingod ki Jesu-Cristo. Tuman nu t6 igpalumu kato
Manama akniko.

6 Na, t0 kantayan ku méring katd bino™ na
agbusbusan asta agbaggén tun ta Manama, su di
dan madugé t6 4ll6 na matayanna. 7 Igtumanna
kato igpalumu ka Manama kanak. Iringnga kato
igpalaguy na igpaténaé na ikadunggu dan tun ta
tamandn. Anda a suwé tikud tun ta kapamaké.
8 Purisu su nangnga t6 iglumu ku tun ta saruwan
ka Manama, duwan dan korona na igtagana na
baggén katd Aglangngagdn kanak tun ta all6 ka
lumoéndd sikandin. Tuu nangnga tdé karuud din,
asta dnna dad sakan td baggayan din katd korona,
asal baggayan din t6 langun na giman kat6 kalondd
din.

Mga panalan i Pablo

9 Aggér-dggar ka sadun dini kanak ka di madugé.
10 Igtanan si Demas kanak, su kakalyag din t6
kadayawan kani banuwa, asta igsadun sikandin
tun ta lunsud ka Tesalonica. Igsadun si Cresente
tun ta probinsya ka Galacia. Igsadun si Tito tun
ta Dalmasya. 11 Si Lucas dad t6 kadumaan ku
dini. Angé nu si Marcos asta patakkas nu sikandin
ka madun ka dini, su makatabang sikandin kato
dglumun ku dini. 12 Igpasadun ku si Tiquico tun ta
lunsud ka Efeso. 13 Ka madun ka dini, pid nu t6
makappal umpak ku na igtananan ku ki Carpo tun
talunsud ka Troas. Pid nu pagsik td mga libro, asta
kailangan piddan nu t6 mga igsulatan.

14 Tuu madat t6 iglumu kanak kat6 taraimu ka
talumbaga na si Alejandro. Supakan sikandin

4:6 4:6 TOiggobbo t0 mga Judio katd mannanap na baggén tun ta
Manama, duwdan pagsik bino é wayig na dgbusbusan tun ta bowwao.

katd Aglangngagén tingdd katd madat iglumu din.
15 Banté ka kandin, su tuu gusig sikandin kat6
kabdannalan na agtinurudn dé.

16 T6 tagna igpatubang kanak tun ta huwes,
anda palang manubu na igdapit kanak, su ig-
tanananna katd langun kadumaan ku. Asal
mola pa ka pasinsiyaan ka Manama sikandan!
17 Agad sikandan t6 igtanan kanak, asal igta-
bang t6 Aglangngagdn kanak, asta igpabakkarra
ikandin. Purisu ikémuwa igulit-ulit katd Madigar
Gulitan tingod ki Jesu-Cristo, asta igpamindg t0
marapung mga anna Judio. Agad kakalyag katd
mga usig ku na matayanna, asal igpaluwa a ikan-
dan. 18 Agad andin t6 madat lumun dan kanak,
paluwadnna katd Aglangngagan tikud tun ta lan-
gun, asta piddanna ikandin tun ta pagpangulu din
tun ta langit. Mola pa ka durungan sikandin ka
anda dgtamanan. Matuman ni.

Agtamandn kani sulat

19 Agpangumusta a ki Priscat asta ki Aquilas, asta
td6 pamilya i Onesiforo. 20 Igdddd pa si Erasto tun
ta Corinto. Igp6ddd ku p6 si Trofimo tun ta Mileto,
su ib6gokan sikandin. 21 Aggar-dggar ka sadun dini
kanak t6 di pa dumunggu t6 maganno timpo.

Igpangumusta akniko si Eubulo, si Pudente, si
Lino, si Claudia asta t0 langun kataladi.

22M6la pa ka dumOppon to Aglangngagén dkniko.

Mola pa ka kéduwan t6 Manama dkniyu langun.

T 4:19 4:19 Prisca, 0 Priscila.

